
ARRANTZA FANTASMA 

Urtero, zortzi mila tona plastiko itsasora iristen 
dira. Horrela jarraituz gero, 2050 urtean plastiko 
kopurua arrain kopurua baino handiagoa izango da. 
Ezinbestekoa da arazo larri hau geldiaraztea. 

Kanpaina honetan, itsasoan plastiko kopuru handi 
hori eragiten duten bi zergati garrantzitsutan 
oinarrituko gara:  

•	 Erabilera bakarreko plastiko zorro edo 	
	 poltsen bereizi gabeko erabilera.
•	 Itsasoan utziak dauden sareak, kopuruz 	
	 izugarriak, “arrantza fantasma” bat egiten 	
	 jarraitzen dute itsasoko bizitza agortuz eta 	
	 guztiei kalteak eraginez. 

ARAZOA

Plastiko tonak itsasoetan pilatzen dira. Mundu 
guztian, asmatzaileak, zientzialariak edo politikariak 
irtenbide ezberdinetan lanean ari dira. Ganba 
azaletatik abiatuz material biodegradagarri bat 
sortzetik hasi eta kontsumitzeko modua berriz 
pentsatzera iritsiz. Agian, ingurumenean gertatzen 
den bezala, irtenbide bakarrak ez dira existitzen, 
ezta perfektuak ere. Neurri zuzentzaileak eta bereziki 
prebentzioak, arazoaren aurrean eragin dezakete.  

Duela denbora agerian jarri da, itsasoan aurkitzen 
den plastikoa edonon aurki daitekeela, baita ezer ez 
dagoen leku horren erdian ere. Malaspina espedizio 
zientifikoak horrela jarri zuen agerian, neurketak 
burutuz eta itsas-laginak hartuz mundu guztian zehar. 

2013 urtean plastikoaren kutsadurak lur-azalean 
sortutako lehen mapa globala marraztu zen. Mapa 
honek plastikoa pilatzen den bost eremu handi 
adierazten ditu, bira subtropikal deituriko eremuan. 
Zurrunbilo izugarriak bezala, “kontinenteetatik 
miazkatuz doazen plastikoaren uhal garraiatzaileak 
bezala funtzionatzen dute”. 

Plastikoaren erabilera masiboaren hamarkada gutxi 
batzuk nahikoa izan dira itsas kutsadurako arazo 
bat sortzeko, eta orain zientziak aurre egin nahi dio 
arazo horri. Oraindik ezkutuko asko dago, baina 
hainbat estimaziok hondamendiaren ingurua ikusten 
laguntzen du. 2050 urtean ozeanoan plastiko tona 
gehiago egongo da arrainak baino, Ellen MacArthur 
Fundazioaren proiekzio baten arabera. Fundazio 
honek hondakinak baliabide bihurtzen duen ekonomia 
bat sustatzen du. Urtero zortzi milioi tona inguru 
sartzen dira itsasora. Txina, Indonesia eta Filipinak 
dira itsasora gehien botatzen duten herrialdeen 
sailkapenaren buru, 2015 urtean Science aldizkarian 
argitaratutako ikerketa baten arabera, eta lehenengo 
20 sailkatuak -guztiak Asian eta Afrikan, Estatu 
Batuak eta Brasil izan ezik- itsasoan amaitu dezakeen 
oker kudeatutako plastikoaren %83ren erantzule dira.

Plastikoa pilatzen den bira 
subtropikalak, urte batzuk atzerago 
ur-gaineko eta trinkoak diren irlak 
bezala irudikatzen ziren. Mito bat 
da, baina arazo global eta konplexu 
baten inguruan arreta deitzeko balio 
izan zuen, geroz eta hiritar gehiago 
kontziente izanik.

Alerta hiritarrengana, negozioetara... iritsi da, 
bitartean itsasoa hondartzan frogak uzten ditu. 
Adibidez, urte hasieran alemaniar kostaldean 13 
katxalote hilik agertu ziren; plastikoak hil ez arren, 
sabelak plastikoz beteak zituzten. Edo laborategiko 
lagin-hodian, mehatxu gutxiagoko itxura hartzen 
duen baina arazo larriagoa sortzen du: arroz 
aleak bezalako koloretako zatitxoak dira etsaia. 
Mikroplastiko horiek, lehen botilak, tapoiak, sareak, 
edozer gauza ziren eta zatituz joan dira txiki-txikiak 
bihurtuz, ezabatzea oso zaila eta irenstea oso 
erraza delarik. “Zientzialariak oso kezkatuta gaude 
mikroplastikoen mehatxuaren eraginen aurrean”.  

Animalia txikiek zein predatzaile handiek irentsi 
ditzakete. Baita gizakiek ere. Zatitxo hauen eragina 
ebaluatzea oso zaila den koktel kutsatzaile bat dute. 
Hala ere, oraindik txikiagoa eta kezkagarriagoa 
den zerbait dago, mikretan neurtzen den hondakin 
plastiko bat eta “irentsia eta onartua, barneratua izan 
daiteke oragnismoaren ehunera”.



Arazoa izugarri handitu da eta are larriago, elikadura 
katera pasatzen ari da. Itsasoak bertara botatzen 
duguna itzultzen digu.

Hori guztia kontuan izanik, gaia garrantzia hartzen 
ari da komunikabideen, multinazional handien... 
agendetan. Baina ozeanoa handiegia da garbitzeko 
eta kostaldetik urrun aurkitzen duguna mikroplastikoa 
da itsas bizitzarekin nahastua. Itsasertzak, errekak, 
erriberak, garbitzea oso baliagarria da baina ez 
da arazoa konpontzen. Hori horrela, beste hainbat 
adituk egitura aldaketa baten beharra planteatzen du; 
kontsumitzeko eta ekoizteko modua nahastuko duen 
zerbait.

Europar Batzordeak pasa den abenduan neurri 
multzo bat aurkeztu zuen, ekonomia zirkularrera 
trantsizioa hasteko: produktuak berrerabili, konpondu, 
alokatu eta birziklatu egiten diren sistema bat. Kiribil 
horretan zaborra ez da existitzen. Plastikoentzat 
estrategia espezifiko bat dago. “Itsas kutsaduraren 
zati handi bat plastikoa da, bereziki ontziak. Hondakin 
plastiko guztien %25 inguru soilik birziklatzen da eta 
ia %50 oraindik zabortegian lurperatzen da Europar 
Batasunean. Gehiegi da”, adierazi zuen apirilak 20an 
komisarioak. Erabili eta bota ekonomia iraungitzen ari 
da eta aurrerapausuak eman behar dira, hondakinak 
irensten hasi garelako.

ERABILERA BAKARREKO PLASTIKO 
ZORROAK

Puntu honetan geldiune bat egin nahi dugu, erabilera 
bakarreko plastikozko zorroak edo poltsak zehazki, 
ingurumenean eragin negatiboaren ondorioz 
hondakin nabarmenenetako bat izanteaz gain, 
2018 urtetik aurrera debekatua egongo da doan 
ematea. Erabiliera bakarreko bilgarri honek minutu 
gutxiko bizitza erabilgarria du eta bere presentzia 
kutsatzaileak 400 urte inguru iraun ditzake. Zorro 
hauen dentsitatea oso baxua da, ondorioz ez dira 
erakargarriak birziklatuak izateko eta duten pisu 
baxuak “hegoak” ematen dizkie. Azken ezaugarri 
honen ondorioz, haizeak mugitu egiten ditu uretara, 
errekatara, lakutara... eramanez eta azkenik itsasoan 
amaitzen dute.

2018ko urtarrilak 1etik aurrera, espainiar denda 
guztiek, beren tamaina edozein dela ere, 
debekatua izango dute plastikozko poltsak beren 
kontsumitzaileei doan ematea, eta 5 eta 30 zentimo 
arteko gutxiengo prezio bat kobratzera behartuta 
egongo dira legez, poltsaren lodiera eta materialaren 
arabera. Horrela jasotzen du Nekazaritza eta 
Arrantza, Elikadura eta Ingurumeneko Ministerioaren 
Errege-Dekretu proiektuak; bere helburua, 
biodegradagarriak ez diren plastikozko poltsa arinen 
kontsumoa murriztu nahi duen, 2015eko europar 
zuzentaraua betetzea da.

Egun, supermerkatu, hipermerkatu eta azalera 
handiko kate gehienek poltsak kobratzen dituzte, 
nahiz eta oraindik ez dagoen debeku formalik 
horretarako.

2018an araua indarrean sartzen denean, 
zuzentarau komunitarioak ezarritako dataren urte 
beteko aurrerapenarekin, dendek ezingo dituzte 
poltsak saldutako merkantziekin eman (hainbat 
salbuespenekin) eta araua ez betetzeak isuna izango 
du. Gobernuak poltsa bakoitzeko tasa edo zerga 
bat inposatzeko aukera ere kontuan izan zuen, 
hainbat erkidego aplikatzen ari den bezala, Andaluzia 
esaterako, baina azkenean debekatzea erabaki da, 
kontsumoaren murrizketa zuzenerako eraginkorragoa 
dela ulertzen delako. 

Hauek dira Gobernua prestatzen ari den legedia 
berriaren alderdi gakoak eta indarrean sartu aurretik, 
Parlamentutik pasa behar dute beren tramitazio eta 
zuzenketarako.

Betebehar komunitarioa.  
Errege-dekretu zirriborroaren helburua, 2015eko 
apirilak 29ko, Europar Parlamentuaren eta 
Kontseiluaren 2015/720 Zuzentaraua, espainiar lege 
ordenamendura barneratzea da. Arau komunitarioak 
bi aukera eskaintzen dizkie Estatuei: urteko kontsumo 
maila, pertsonako 90 plastikozko poltsa arinetik 
ez pasatzea bermatzen duten neurriak hartzea, 
beranduenez 2019ko abenduak 31an, eta 40 poltsa 
2025 urteko amaieran; edo 2019 urtetik aurrera 
dendei plastikozko poltsak bere bezeroei doan 
ematea debekatzea. Gobernuak bigarren aukera hau 
hartzea nahiago izan du.

Poltsa oxodegradagarriak eta konpostagarriak.  
Poltsa oxodegradagarriak ingurumenean degradatzen 
ez diren horiek dira, beren gehigarrien ondorioz 
mikrozatietan zatitzen dira, zoruen, uraren eta 
organismoen kalterako, plastikoa ingurumenean 
mantentzen jarraitzen delako, nahiz eta oso partikula 
txikietan izan. Beste aldean, poltsa konpostagarriak 
daude, biodegradagarriak izateaz gain, ongarri 
organiko bezala erabil daitezke (konposta).

Prezio minimoak.  
Poltsa konpostagarri bakoitzaren prezioa 5 eta 10 
zentimo artekoa da eta onpostagarriak ez diren 
poltsen prezioa 10 eta 15 zentimo artekoa, beren 
lodieraren arabera (15 mikra baino gutxiagotik 30 
mikra baino gehiagora). 50 mikra baino gutxiagoko 
poltsa oxodegradagarriak ematea erabat debekatua 
dago; 50 mikra baino gehiagokoak gutxienez 30 
zentimo balioko dute.

Neurri hauek, ingurumena hainbeste kutsatzen duten, 
mota honetako bilgarrien erabateko desagertze bat 
ahokatzen dutenak izatea espero dugu.



HAINBAT IRTENBIDE 

Argi dago, hondakin gehiegi dagoela behar ez den 
lekutan, eta gehienak plastikoak dira: kalean, parketan 
eta hondartzetan. Egunero Europar Batasunean 
zazpi milioi edari ontzi saltzen dira. Horietatik, bost 
milioi ontziek ez dute edukiontzi egokian amaitzen 
eta beren amaiera zabortegia da edo zuzenean 
naturan botatzea. Beste asko itsasoan amaitzen 
dute. Aprobetxatzen ez den horrek guztiak urteko 
hamabost milioi euroko kostua du. Irtenbideetako 
batek “ekonomia zirkularraren ideiarekin bat egiten 
du, orain hondakinak diren bost milioi bilgarri edo 
ontzi aprobetxa daitezkeen baliabideetan bihurtu 
nahi direlako”. Milioika bilgarri horien artean erabilera 
bakarreko plastikozko poltsak daude. Zalantzarik gabe, 
arazoa konpontzeko neurrietako batek ekonomia 
zirkularretik pasa behar du. Ez da panazea bakarra 
ordea.

Munduaren beste aldean, Singapurren, Javier 
G. Fernández, etorkizuneko materialetako bat 
kontsideratzen den hori, laborategitik ateratzen eta 
industria erabilera bat ematen lan egiten du, shrilk. 
Plastikoaren alternatiba biologiko bat, malgua eta 
erresistentea. “Abantaila handiena bere izaera da, 
degradagarria. Zure lorategian bota dezakezu eta 
zure landareak berdin haz daitezke. Ez dugu molekula 
aldatzen, hor dago duela milaka urte”, kontatzen du 34 
urteko zientzialariak, asiar herrialdeko Teknologia eta 
Diseinua Unibertsitatetik (SUDT).

Orain Fernandez zientzialariak jauzi handi bat eman 
nahi du Singapurren. Industria-fabrikaziora pasa. “Gure 
lehentasuna ontziratzea da. Arroparako matxardak, 
arrautza-kaxak, edalontziak... prototipoak egin ditugu”, 
azaltzen du. “Shrilk-a plastikoaren alternatiba bat 
izan daiteke hainbat aplikaziotan, baina plastikoak 
eragindako kutsaduraren arazoaren irtenbidea ez 
da ez bakarra ezta magikoa ere. Uste dut ez dela 
plastikoaren ordezko bakar bat egongo: ezin dugu 
ganbak ekoitziz amaitu botilak egiteko, shrilk izango 
litzatekeen kasuan”, dio. “Zientzia inplikatu beharra 
dago, politikariak eta herritarrak”.

Kevin Kumala indonesiar biologoak yukaz 
egindako poltsa batzuk diseinatu zituen, %100 
biodegradagarriak eta urarekin disolbatzen dira, 
elikagai eta edari bihurtuz.

Gertuago, interes handia duten esperientzia berriak 
ezagutuz goaz. Alcantanten, Villajoyosa herriko portura 
iristen den arraste-ontzi batetik, arrantzaleek itsasotik 
ateratzen duten hondakin plastikoen metamorfosia 
egiazta daiteke. Arrantzara ateratzen diren horiek 
itsasoko plastikozko botilak eta objektuak jasotzen 
dituzte, ondoren harian bihurtzen dute eta azkenik 
arropan, beren fabrikazio jasangarriaz harro egonik.

Arraia enkantean ateratzen den bitartean, 
zaborrontziak bere bidea hasiko du, arrantzatutako 
plastikoen zati handi bat arropan bihurtuz.

Ecoalf zigilua daraman abentura jasangarri bat, 
2009 urtetik arropa birziklatuan puntako marka 
batean bihurtzea lortu duen espainiar enpresa. Iazko 
irailetik, itsas hondoan jasotako zaborretik abiatuz, 
ehun fabrikazioko anbizio handiko proiektu batean 
murgilduta dago.

Egun, Levante kostaldeko 160 arraste-ontziek 
egunean hondakin kilo ugari ateratzen dute, ontzi 
bakoitzak lau eta sei kilo artean ateraz. Hondakin 
horien %60 plastikoa da eta %18 PET botilak, ura edo 
freskagarriak edaten ditugun horietakoak. Itsasotik 
iristen den zaborrak, lurrean metalezko hiru kubo 
handitan banatzen denak, hautaketa prozesu bat 
jarraituko du, harian eta ehunean amaitzen duen, 
eskama eta galbotako lehengaia fabrikatu ahal 
izateko. “Proiektuaren konplexutasuaren zati bat, 
arrantzaleek ateratzen duten hondakinen kalitate 
baxuan dago; eguzkiak, gatzak eta urak zabor asko 
birziklapenerako erabilgaitz bihurtzen dute”.

Gure gertuko ingurua ez da arrotza esperientzia 
hauetara. Izan ere, Arrasateko Ternua Group 
kiroleko arropa fabrikatzailearen esperientziaz hitz 
egin dezakegu, Gipuzkoako Baxurako Arrantzako 
Ekoizleen Erakundearekin batera (Opegui) proiektu 
berritzaile bat sustatu du. Baztertutako arrantzako 
sareak berrerabiliko ditu galtzak (bi modelo) josteko 
ehuna lortzeko, 2018 udazken-neguko bere bilduman 
barneratuz.

Proiektuak, Redcycle izenarekin, 
Eusko Jaurlaritzaren babesa jaso 
du eta gipuzkoar kirol markaren 
estrategiarekin lerrokatzen da, 
duela bi hamarkadatik bere ekoizpen 
prozesuetan ingurumenarekin 
errespetagarriak diren praktikak 
sustatzen ditu.

Oraingo honetan Getariako, Hondarribiako eta 
Bermeoko arrantzale-kofradiarekin lankidetza 
izango dute, erabiltzen ez dituzten arrantza-sareak 
emanez, hauen amaiera italiar enpresa bat delarik, 
Aquafil. Birziklatze prozesu bakarrean aitzindariak, 
Esloveniako bere instalazioetan sareak nailon 
zaborreko beste materialekin nahasten dira, zaborra 
garbitu eta hari batean bihurtzen da.

Azken produktu hau Bartzelonako IBQ enpresara 
bidaltzen da, ondoren Arrasatera bidaituko duten 
ehunak fabrikatzeaz arduratzen dira. Arrasaten 
Ternua Group enpresak bi galtza mota diseinatzeko 
eta ekoizteko erabiltzen ditu, bat mendira joateko 
bideratua eta bestea berriz, kalerako egokia, Eduardo 
Uribesalgo Ternuako I+G saileko zuzendariak atzo 
adierazi zuen bezala proiektu honen aurkezpenean, 
Donostiako Aquarium-ean.

Iaz, erabilerarik ez zuten hamabi tona arrantza sare 
jaso ziren, eta horiek lehenengo galtzak egiteko 
erabili dira, aurtengo ekitaldian zehar ekoizpena 
handitzeko asmoa dutelarik.
 
Mendian ets kalean ibiltzera bideratutako plastiko 
birziklatuarekin elaboratutako arropen bilduma 2018 
urtetik aurrera merkaturatuko da. 



PROPOSATUTAKO KANPAINA

Zalantzarik gabe arazoa konplexua da eta 
proposamena anbizio handikoa eta nekeza izan 
arren, ez du gaia bere osotasunean leundu nahi. 
Agian ameskeria bat besterik ez da, basamortua 
erratz batekin erraztea bezala, baina ezinbestekoa 
da informatzea eta hunkitzea gai garrantzitsu 
honen inguruan sentsibilizatzeko; ukiezin nahikoak 
eta sendoak sortzea gizartean sakontzeko gai 
izateko, arazoaren oinarriak mugitzea eginez; eta 
jasangarritasunean eta ekonomia zirkularrean 
oinarritutako euskarri berriak sortzea, etorkizuneko 
irtenbide baten parte izan daitezen benetan. 

Gure abiapuntua eragile ezberdinen ahaleginak eta 
berezitasunak batzean oinarritzen da (batasunak 
indarra egiten du), planteamendu eta tresna 
ezberdinak aldi berean partekatuz cocktail bakarrean, 
ekonomia zirkularra, elkartasuna, kontsumo 
kontziente eta arduratsua eta ingurumen hezkuntza 
eta sentsibilizazioa bezala, osagai bakoitzak 
proiektuaren fase desberdinetan elkar eragingo du. 

Tokiko eragile estrategiko ezberdin hauen arteko 
batasuna emankorra izan daitekela pentsatzen dugu: 

•	 Emaús Gizarte Fundazioa
•	 SINdesperdicio (Emaús)
•	 EkoRec
•	 Ternua 
•	 Sufrider
•	 Merkatari elkartea
•	 Zarauzko ikastetxeak
•	 Zarauzko Udala
•	 Gipuzkoako Foru Aldundiko Obra 	 	
	 Hidraulikoak eta Ingurumena Saila
•	 Berritzeguneak

Hauek dira eragile guzti hauentzat abiapuntuko 
printzipio komunak:

•	 Ekonomia zirkularra
•	 Sozial mailan arduratsua den ekonomia
•	 Kontsumo kontziente eta arduratsu baten 	
	 defentsa 
•	 Ingurumen hezkuntza eta sentsibilizazioa, 	
	 aldaketak sortzeko gai den kultura berri 	
	 baten alde egiten duen formula bat bezala

Emaúsek inplikatutako eragile guztiekiko 
koordinazioan lan egingo du. Planteatzen diren 
jarduerak hauek dira modu labur batean:

•	 Informazio esku-hartzea eskola agenda 	
	 21ean. Hezkuntza kanpaina
•	 Bisita gidatuak Emaús Social Faktory eta 	
	 EkoRec-era. 
•	 Informazio esku-hartzea eta ZOZKETAK 	
	 Merkatari Elkartean 
	 Sarez egindako poltsak eta orgak #Traolan, 	
	 beste ekimen bat #telamarinera. Zozketa 	
	 parte hartzen duten denden artean 

Ekimen hauek guztiak beste komunikazio ekintza 
multzo batekin joango dira, horien artean:

•	 Proiektuaren aurkezpenarekin inplikatutako 	
	 eragile guztien prentsaurrekoa
•	 Irrati iragarki kuñak eta kanpainaren jarduera 	
	 ezberdinak iragartzeko prentsa
•	 Ikastetxeetako bideoen informazioa eta 	
	 difusioa sare sozialetan argitaratzea

JARDUERAK BANAKA. PROZEDURA
HEZKUNTZA KANPAINA

Ikastetxeetara zuzendutako hezkuntza kanpaina, 
proiektu modura lan egiteko pentsatua dago, lehen 
hezkuntzako 5. eta 6. mailako haurrekin. Jarduera 
Berritzegunean eta Eskola Agenda 21 bertan 
aurkeztea da ideia, ikasturte honetan hondakinen 
gaia landuko dutelako. Eskola Agenda berak bere 
metodologia du, beraz, egokitzea eta osatzea da 
egokiena.

Zentzu honetan, informazio espezializatua ematen 
eta hornitzen saiatuko gara. Gure abiapuntua, 
baloreetan oinarritutako eta espiritu kritikoa, parte-
hartzailea eta lankidetza espiritua esnatzen duen 
hezkuntza bat sustatzea izango da.

Nahiz eta batzuetan komunikabideen eta 
ikastetxearen arteko erlazioa konplexua izan, 
komunikabidea ikastetxearen tresna batean 
bihurtzeak, ikuspegi guztia aldatzea egiten du. Hori 
horrela, youtuber-etan bihurtzeko erronka planteatzen 
diegu, gehienez 20 edo 30 segunduko iragarki SPOT 
bat burutzea, herritarrak kontzientzia hartzeko sareen 
arazoaren edo erabilera bakarreko poltsen arazoaren 
inguruan. 

Gaur egun ikastetxeari erronka egiten dion 
“ekosistema komunikatibo” batean bizi gara: 
egun herritarrak ikastetxeari eskatzen diona, 
komunikabideen eskutik jasotzen dituen hamaika 



jakintzetan trebatzea da. Sare sozialak, Internet... 
irakurtzeko eta kontsumitzeko gai diren hiritarrak 
modu kritikoan formatzea esan nahi du, baita 
komunikabideen hizkuntza ezberdinak ezagutuz eta 
gizartean ohiko moduan mugitzen diren diskurtsoei 
aurre egiteko gai diren subjektu burutsuak eta 
autonomoak osatzea ere.

Informazio guztia hain denbora gutxian garbitzea 
lortzeko, aurretiko lan sakon bat egin beharko da 
informazio fidagarriaren bilaketan (informazio guztia 
ez da fidagarria, ezta egiazkoa ere) Interneteko 
bilatzaileetan. Irakurri egin beharko dute, ulertu 
eta espiritu kritiko batekin komentatu... eta azkenik 
SPOTaren egitura eta historia asmatu beharko dute, 
ondoren grabatu eta gauzatzeko. Millennials-eko 
belaunaldia (90 eta 00 urteen artean jaiotakoak) 
digital-alfabetizatuak da. Kontsumitu duten bideo eta 
irudi kopuruagatik, mota honetako ariketak modu 
naturalean eta intuizioz egiten dituzte, digital moduan 
hezituak izan ez garen pertsonei gehiago kostatzen 
zaigularik.

Honen ideia, spot hauek sare sozialetan partekatzea 
da proiektu honen parte diren eragileen aldetik eta 
modu honetan, gizarte komunikazioko benetako 
kanpaina bat bezala balio izatea #Traolan.

Traola hori erabaki da, azken batean, eskola Agenda 
21, tokikoa... hezkuntza eta ekintza sareak direlako 
europar hirien hobekuntzarako. Horrez gain, Internet 
sarearekin lan egingo da, alde batera utzitako 
sareekin eta bere arrantzarekin zerikusia duten 
gaien inguruan. Era berean, sare sozial konprometitu 
eta solidario bat sortzeko beharra dago, plastikoen 
eta hauek itsasoan duten eragin kaltegarriaren 
arazoarekin amaitzeko gaiari bideratutako 
posizionamendu argi batekin.

Azkenik, aurkeztutako spot guztiekin azken bideo bat 
argitaratuko da.

BISITAK 

Bizipen, emozional moduan ikasten den guztia 
oso zaila da ahaztea. Horregatik, udalak areto bat 
uzteko aukera planteatzen dugu, berrerabilitako 
atrezzoarekin apainduko eta dekoratuko genuke. 
Bertan berrerabiltzea eta ekonomia soziala nahastuko 
lirateke, baita lehengai berri batean eraldatzea ere, 
birziklapenerako eta azken diseinurako. Horretarako 
EkoREC-eko materiala zango genuke, bertan 
ikusteko (makina) eta TERNUAko arropen erakusketa  
izango genituzke. 

• Arazoarekin lehenengo hartu emana Surfraider 

enpresaren eskutik burutuko litzateke, 
itsasertzeko garbiketa bat izango litzateke eta 
itsasoan plastiko hondakinen arazoaz jabetzea.

• Hondakinen gaia lantzea eta nola berrerabili 
daitekeen lehenengo eskutik ezagutzea eta 
ekonomia solidarioko enpresa baten bitartez 
gautzatzea, aurrekarietan jarriko dituzte, 
kontsumo kontziente eta arduratsu bat gauzatzeak 
duen garrantziaz gain. Hau Emaúsen ardura 
izango litzateke, espaziora egindako bisitak eta 
bereziki berrerabiltzearen zatia koordinatuko 
lituzke.

• Berrerabiltzea behin ezagutua, EkoRec-eko 
bisitaren bitartez, plastikoen birziklatzeko aukera 
berrien aurrean begiak irekiko dira, berritasunaren 
ondorioz txunditu dezakete (haria, harilak, 
harizpiak...). EkoRec-eko langileak.

• Eta hurrengo urratsa, zirkulua ixten duena, 
itsasoan utzitako sareak eta plastikoak jasotzeko 
ontziek bildutako arrantza-sareetatik eratorritako 
ehundutako hariarekin fabrikatutako TERNUAko 
bildumaren arropez osatuta egongo litzatekeen 
erakusketa bat izango da.

POLTSAK / ORGAK / ZOZKETAK

EkoRec-ek eskainiak Emaúsetik, eta zehazki 
SINdesperdicio gure markatik. Oraingo honetan 
Euskadiko emakume saregileen elkartearekin 
partzuergoan, TELAMARINERA bilduma berri 
bat egingo da. Poltsa berrerabilgarriak izango 
dira, berreskuratutako sareak birziklatuz. Beraien 
ezagutzak, sareak jostea, desagertzeko arriskuan 
dauden kolektibo bat da.

Beren ezagutzak erabiliz eta memorian gal ez 
daitezen, SINdesperdicion lan egiten duten 
emakumeei emanez edo pasatuz, poltsa 
berrerabilgarriak fabrikatzeko kolaboraziozko lan 
bat burutuko da. Materiala arina denez eta espazio 
gutxi okupatzen duenez, leku guztietara eramatea 
posible den eta erabilera bakarreko poltsen erabilera 
saihesten duen poltsa eredu erraz bat gauzatuko da. 

Mota honetako materialeko 1.500 poltsako sorta 
bat gauzatuko da, pvc-ko iragarki-olana zaharrekin 
egindako 40 erosketa-orgekin batera bilduma 
osatuz. Material hau merkatari elkartearen dendetan 
eta saltokietan erakusgai egongo da, aurretik 
informazio topaketa bat egingo delarik. Informatua 
eta formatua izan den sektorea bera motorra izatea 
da ideia, bezeroaren aurrean poltsa berrerabilien 
erabilera sustatzeko eta erabilera bakarreko poltsak 
alde batera uzteko garaian zuzenean indarra egin 
dezakeelako. 

#Traolan



#Traolan


